Бөгелмә муниципаль районы

Восточный урта мәктәбенең

татар теле һәм әдәбияты укытучысы

Хәбибуллина Зилә Зыя кызы
Тема: Эпистоляр стиль

Максат:  1) дидактик – эпистоляр стиль турында төшенчә бирү;

2) үстереш – хат язарга өйрәнү;

3) тәрбияви – проблеманы бергәләп хәл итүгә омтылыш тудыру, туганнарыңа, дусларыңа карата игътибарлылык сыйфатлары тәрбияләү.

 Җиһазлау: презентация, компьютер

Дәрес барышы
I. Актуальләштерү (психологик уңай халәт тудыру)
Хәерле көн укучылар. Бүген без сезнең белән стильләрне өйрәнүне дәвам итәрбез, эпистоляр стиль белән танышырбыз. Эпистоляр сүзенең нәрсә аңлатканын аңлатмалы сүзлектән эзләп табыйк әле.

Көтелгән җавап
Эпистоляр – хатлар формасында язылган әсәр дигән мәгънәне аңлата.

- Димәк без сезнең белән хат язуның килеп чыгышы белән танышырбыз, якыннарыбызга электрон почта аша хат язып карарбыз. Сезнең хат язганыгыз бармы? Кешеләр бер-берсенә нинди максат белән хат язалар соң?
Көтелгән җавап
Ерак араларда яшәгән кешеләргә бер-берсе белән аралашып яшәү өчен хат язу кирәк.
II. Яңа төшенчәләр һәм эш ысулларын үзләштерү
Борынгы бабаларыбыз кайчан хат яза башлаганннар соң?

Скифлар Дарийга хәбәр җибәргәннәр: кош, тычкан, бака һәм ук. “Әллә буйсынырга уйлыйлармы? Тычкан җирдә, бака суда, кош һавада яши. Димәк, алар яшәгән җирләреннән баш тарталар, уклары белән бергә үзләренең көчләрен дә бирергә җыеналар?” – дигән Дарий. Гобрий бу хәбәрне түбәндәгечә аңлаткан: “И ханым, бу әйберләрнең сере шунда: әгәр сез кошлар кебек очып китмәсәгез, тычканнар кебек җир астына качмасагыз, бакалар кебек күлләргә яшеренмәсәгез, безнең укларыбыздан һәлак булырсыз” – дип әйтергә телиләр дигән. Менә шулай итеп төрле предметлар ярдәмендә үз фикереңне җиткерү дә булган.
Америкада яшәүче индеецлар 19 гасыр башына кадәр язуның бер төре пиктограммалар белән язганнар.

Пиктограмма – берәр эш-хәрәкәтне, вакыйганы, әйберне, кешене сурәтләгән [image: image5.jpg]


шартлы рәсем дигәнне аңлата.

Мәсәлән:
Кайбер кешеләрне балык ашады.
Ай-хатын көймәдә килеп ярдәм итте.

Нанабуш, барлык ташбакаларның аксакалы.

Әлбәттә, кешеләргә шартлы рәсемнәр белән аралашу кыенлык тудырган. Тора-бара иероглифлар ярдәмендә аралаша башлаганннар.

Иероглиф – кытай, япон, корея кебек кайбер халыкларның язу системасында шартлы рәвештә тулы бер төшенчәне, иҗек яки аерым бер авазны белдерә торган рәсемгә охшаш билге.


Бүгенге көндә кешеләр хат язалармы?
Көтелгән җавап
Язалар, тик күбрәк интернетта электрон почта аша хат язу бик популярлашып китте.

- Хат язуның дөрес кагыйдәләрен беләсезме?

Көтелгән җавап:

· дөрес, матур каллиграфия белән яз;
· “Исәнмесез”, “Хәерле көн” дигән сүзләр башлана;
· сәламәтлек, уңышлар теләп тәмамла;
· кайчан, кайсы вакытта язуыңны күрсәт.

Һәр хат план буенча языла. Әйдәгез бергәләп план төзеп карыйк.
Көтелгән җавап:

- Сәламләү.

- Төп фикер.

- Йомгаклау.

Үзебез хат язып караганчы, 19 гасыр башында Гаяз Исхакыйның Фатих Әмирханга язган хатын укып китик.

Гаяз Исхакый 1912 нче елның 13 нче июнендә сөргеннән (Архангель губернасындагы Мезень шәһәреннән) Фатыйх Әмирханга озын гына мәктүб (хат) яза. 
“Хөрмәтле Фатыйх!

Мин сиңа бу хатны зур бер йомыш белән язам. Максим Горький «Алдым-бирдем» вә башка минем берничә нәрсәләремнең тәрҗемәсен җыеп, шуңарга тагы берничә татар мөхәрриренең әсәрләренә, шигырене кушып, «Татар мәҗмугаи әдәбияты» исемендә бер китап бастырырга димләп хат яза. Мин бу эшне үз тарафымнан кабул итеп, җавап бирдем. Хәзер сүзне эш итеп чыгарырга гына кала. Шуның өчен сездән Казандагы мөхәррирләрдән сиңа, Габдулла Тукаевка, Әстерхан Сәгыйть Рәмиевка мөрәҗәгать итәргә уйладым. Син шул фикерне ничек табасың?.. Имтиханнарга вакыт әрәм итмә, бик телисең икән, ирекле тыңлаучы булып кер, син бит киләчәге зур булган әдип, фән белән шөгыльләнүне башкаларга калдыр ... 
Кабат сәламнәр белән Гаяз.13 июнь, 1912 нче ел.”
- Хатта төп фикер нәрсә турында? (М.Горький Гаяз Исхакыйга һәм берничә шагыйрьгә әсәрләрен китап итеп бастырырга тәкъдим итә).

III. Белем һәм күнекмәләрне ныгыту.
- Ә хәзер компьютерлар артына утырабыз, сезнең барыгызның да электрон ящикларыгыз бар. Электрон почтаны ачабыз. Кемгә дигән өлешендә хат язасы кешенең электрон почтасының адресын язабыз. Тема өлешендә хат җибәреләсе кешенең исеме, фамилиясе языла. Аннан соң хат языла. Хат язганнан соң җибәрү өлешенә басып хат җибәрелә.

IV. Йомгаклау. Билгеләр кую.
 Lilya@mail.ru





Нуруллина Лиләгә





Исәнмесез әбием, бабам. Сезгә күп сәламнәр белән оныгыгыз дип белерсез.


Мин быел 9 нчы сыйныфта укыйм. Без быел татар теленнән имтихан бирәчәкбез. Татар теле түгәрәгенә йөрим. Без анда шигырь язу серләренә өйрәнәбез.


Әбием, бабам сезнең хәлегез ничек, чирләмисезме? Сезгә озын гомер, сәламәтлек теләп оныгыгыз. Бөгелмә.17.02.2011 ел.

